
PENGOPTIMUMAN SIMULASI LIMPAHAN BANJIR
MENGGUNAKAN KAEDAH MULTI-RESOLUSI MODEL KETINGGIAN

DIGITAL

ABSTRAK

Beberapa kajian telah dilakukan untuk menambah baik simulasi limpahan
banjir yang dihasilkan daripada Model Ketinggian Digital (DEM) kasar seperti
penggunaan pengubahsuaian pengagihan ruang DEM dan pengubahsuaian keratan
rentas sungai. Semua model ini memberi tumpuan kepada DEM. Sehingga Kini,
kajian pengoptimuman berkaitan hubungan di antara resolusi DEM dengan
pengagihan limpahan banjir adalah terhad. Parameter ini adalah salah satu komponen
utama di dalam fenomena banjir dan memerlukan ketepatan yang tinggi agar
tindakan selanjutnya dapat dilakukan di dalam pengurusan risiko banjir. Di samping
itu, nilai aliran masuk juga boleh digunakan untuk mengoptimumkan simulasi
limpahan banjir tanpa mengganggu DEM kasar. Dalam kajian ini, hubungan di
antara resolusi DEM dan ramalan limpahan banjir ditentukan dalam usaha untuk
mencadangkan kaedah pengoptimuman baru bagi ramalan limpahan banjir. Kaedah
ini dilakukan dengan menggabungkan nilai aliran masuk dengan hubungan di antara
resolusi DEM dan limpahan banjir. Model hidraulik Sungai Bertam, Cameron
Highland dibangunkan dengan skala 1:25 untuk menjalankan eksperimen dengan
nilai aliran masuk yang berbeza. Hasilnya digunakan untuk mengesahkan model
simulasi berangka 2D HEC-RAS. Kemudian, DEM beresolusi tinggi disampelkan
kepada beberapa DEM beresolusi kasar untuk mensimulasikan semula limpahan
banjir. Kedua-dua hasil DEM dan limpahan banjir (Ketinggian Permukaan Air

(WSE), keluasan banjir, dan kelebaran banjir) digunakan untuk menentukan kesan

XXii



parameter aliran air masuk terhadap pengoptimuman simulasi limpahan banjir.
Selain itu, pengoptimuman juga disahkan melalui eksperimen model hidraulik.
Eksperimen model hidraulik menunjukkan geometri saluran air (bentuk and cerun)
memainkan peranan penting dalam limpahan banjir dan nilai aliran masuk yang
bersamaan dengan 64 /s menghasilkan banjir besar di hilir sungai. Didapati bahawa
persetujuan yang baik antara model hidraulik dan model HEC-RAS diperolehi
kecuali pada aliran masuk yang rendah (25 m®/s dan 50 m®/s), halaju air (maksimum
Purata Relatif Ralat Mutlak (MRAE) = 0.408) dan masa perjalanan aliran air (R? =
0.595). Hal ini disebabkan oleh algoritma “diffusive wave” yang terhad, permodelan
2-dimensi dan kesan konfigurasi grid. Hubungan antara resolusi DEM dan WSE
memberikan hasil R? yang paling baik dengan nilai minimum R? = 0.9845 pada
aliran masuk bersamaan 150 m®/s. Peningkatan resolusi DEM juga meningkatkan
indeks Purata Ralat Mutlak (MAE) dan MRAE. Pengoptimuman menggunakan
hubungan antara resolusi DEM dan WSE serta beberapa nilai aliran air masuk
memberikan peningkatan yang ketara sehingga 72 % daripada indeks MRAE untuk
kelebaran banjir dan 131.53 % indeks MRAE untuk keluasan kawasan banjir.
Pengesahan menggunakan eksperimen model hidraulik pada aliran masuk 200 m3/s
menunjukkan bahawa kaedah pengoptimuman ini meningkatkan indeks MRAE bagi
WSE sebanyak 23 %. Kajian ini boleh disimpulkan bahawa simulasi limpahan banjir
boleh di tambah baik dengan mengubahsuai parameter aliran masuk dan juga

korelasi diantara resolusi DEM dan ramalan limpahan banjir.

